DRIFTSASSISTANSEN I SOGN OG FJORDANE
Årsmelding frå Styret
ETABLERING AV DRIFTSASSISTANSEN I SOGN OG FJORDANE
Driftsassistansen i Sogn og Fjordane (DISFVA) blei etablert i april 2007 ved at kommunane Årdal, Eid og Førde gjekk saman for å få etablert ein driftsassistanse i fylket. 
Firmaet Sivilingeniør Tobias Dahle står for den praktiske drifta av organisasjonen og har og det kontraktsmessige ansvaret i høve til medlemskommunane. Dagleg leiar, Tobias Dahle, har omfattande erfaring i drift av slike nettverk m.a. frå etablering og drift av NKF/NORVAR  sitt VA nettverk i perioden 2004 – 2006 der 21 kommunar deltok. Dette nettverket er no nedlagt.
Med bakgrunn i medlemskapen frå dei 3 kommunane, blei det sendt ein generell invitasjon til kommunane i fylket om medlemskap. Pr 31. desember 2007 var det 23 medlemskommunar (av totalt 26 kommunar i fylket). Styret er svært nøgd med oppslutnaden frå kommunane i fylket.

AKTIVITETEN I 2007
Det har både frå styre og administrasjon vore lagt vekt på at aktiviteten  i oppstartsperioden for Driftsassistansen skulle vere av ein avgrensa karakter. Målet har vore å auke medlemsmassen.
Slik kontrakten med den einskilde medlem er utforma, er aktiviteten pr i dag avgrensa til to årlege arrangement. I samsvar med dette, arrangerte DISFVA fagsamling på Alexandra Hotell i Stryn 21- 22 november. Av omsyn til andre arrangement slik som ”VA dagane på Vestlandet” på Voss  i september og ”Haustkonferansen” i Førde midt  i oktober valde styret å utsetje samlinga til november.

Med over 80 deltakarar og 22 leverandørar representerte på fagsamlinga, er styret svært nøgd med både oppslutning, fagleg innhald og den sosiale ramma rundt arrangementet. Det har og i ettertid kome mange positive tilbakemeldingar spesielt knytt til utstillingsdelen. Administrasjonen ved Alexandra Hotell gav god service slik at arrangementet gjekk knirkefritt. 

Det er gjennomført 2 møter i styret, eitt i april knytt til etablering av drifta, det andre i desember for evaluering av fagsamlinga i november. Styret har og bestemt at det skal veljast 2 nye medlemar til styret fortrinnsvis driftsoperatørar. Grunnen til dette er å få eit samansett styre med ulike fagkategoriar representerte.

Driftsassistansen har og hatt  kontakt med Fylkesmannen si miljøvernavdeling for om mogleg å kunne bruke møta våre til ein arena også mellom kommunane og fylkesmann. 

Samkøyring og erfaringsutveksling med Driftsassistansar frå andre fylke er viktig. Av denne grunn var Møre og Romsdal fylke invitert til Stryn i november men måtte på grunn av sjukdom dessverre melde avbod. Vidare er det gjennomført møte med DIHVA i Hordaland for samkøyring av aktivitetane.

FORHOLDET TIL NORSK VANN (TIDLEGARE NORVAR)

Styret har drøfta medlemskap i Norsk Vann. I dag er om lag halvparten av medlemmene også medlemmar i Norsk Vann. Styret ser det som ønskjeleg at alle kommunane er medlemmar, men erkjenner at dette  også har ei økonomisk side. Inntil vidare er difor ikkje DISFVA medlem i Norsk Vann, men styret vil arbeide for at flest mogleg at medlemmene teiknar medlemskap også i Norsk Vann.
AVSLUTNING

Styret er godt nøgd med etablering av Driftsassistansen i Sogn og Fjordane, DISVA,  i 2007 og aktiviteten som har vore. Styret ser med interesse fram til korleis vidare utvikling i 2008 blir.

